ՀԻՄՆԱՎՈՐՈՒՄ

<<ԵՐԵՎԱՆ ՋՈՒՐ>>, <<ՀԱՅՋՐՄՈՒՂԿՈՅՈՒՂԻ>>, <<ԼՈՌԻ-ՋՐՄՈՒՂԿՈՅՈՒՂԻ>>, <<ՇԻՐԱԿ-ՋՐՄՈՒՂԿՈՅՈՒՂԻ>> ԵՎ <<ՆՈՐ ԱԿՈՒՆՔ>> ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԿՈՂՄԻՑ ՕԳՏԱԳՈՐԾՎՈՂ ՈՒ ՊԱՀՊԱՆՎՈՂ ՋՐԱՅԻՆ ՀԱՄԱԿԱՐԳԵՐԸ  ԵՎ  ԱՅԼ ԳՈՒՅՔԸ ԸՆԴՈՒՆԵԼՈՒ ,  <<ՎԵՈԼԻԱ ՋՈՒՐ>> ԸՆԿԵՐՈՒԹՅԱՆԸ ՎԱՐՁԱԿԱԼՈՒԹՅԱՆ ԵՎ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ ՀԱՆՁՆԵԼՈՒ,  <<ՎԵՈԼԻԱ ՋՈՒՐ>> ԸՆԿԵՐՈՒԹՅԱՆ ՍՊԱՍԱՐԿՄԱՆ ՏԱՐԱԾՔԻ ՋՐԱՄԱՏԱԿԱՐԱՐՄԱՆ և ՋՐԱՀԵՌԱՑՄԱՆ ՀԱՄԱԿԱՐԳՈՒՄ ՉԸՆԴԳՐԿՎԱԾ ԳՈՒՅՔԸ <<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ և ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ  ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻ ԱՇԽԱՏԱԿԱԶՄ>> ՊԵՏԱԿԱՆ ԿԱՌԱՎԱՐՉԱԿԱՆ ՀԻՄՆԱՐԿԻՆ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԷՆԵՐԳԵՏԻԿ ԵՆԹԱԿԱՌՈՒՑՎԱԾՔՆԵՐԻ ԵՎ ԲՆԱԿԱՆ ՊԱՇԱՐՆԵՐԻ ՆԱԽԱՐԱՐՈՒԹՅԱՆ  ՋՐԱՅԻՆ ՏՆՏԵՍՈՒԹՅԱՆ ՊԵՏԱԿԱՆ ԿՈՄԻՏԵԻ <<ՋՐԱՅԻՆ ՏՆՏԵՍՈՒԹՅԱՆ ԾՐԱԳՐԵՐԻ ԻՐԱԿԱՆԱՑՄԱՆ ԳՐԱՍԵՆՅԱԿ>> ՊԵՏԱԿԱՆ ՀԻՄՆԱՐԿԻՆ ԳՈՒՅՔ ՀԱՆՁՆԵԼՈՒ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԱՊՐԻԼԻ 6-Ի N 399-Ա ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ  ՄԱՍԻՆ
Ընթացիկ իրավիճակը և իրավական ակտի ընդունման անհրաժեշտությունը                          

Հայաստանի Հանրապետության կառավարության որոշման նախագծի ընդունումը պայմանավորված  է նրանով, որ 2016 թվականի նոյեմբերի 21-ին ՀՀ ԷԵԲՊՆ ջրային տնտեսության պետական կոմիտեի և <<Վեոլիա Ջուր>> ընկերության միջև կնքվել է <<<<Երևան Ջուր>>, <<Հայջրմուղկոյուղի>>, <<Լոռի-ջրմուղկոյուղի>>, <<Շիրակ-ջրմուղկոյուղի>> և <<Նոր Ակունք>> փակ բաժնետիրական ընկերությունների կողմից օգտագործվող ու պահպանվող ջրային համակարգերի և այլ գույքի վարձակալության պայմանագիրը>>: Վարձատուն, հանձին ջրային տնտեսության պետական կոմիտեի, պետք է Վարձակալին հանձնի ջրամատակարարման և ջրահեռացման համակարգերը և այլ գույքերը: Սույն որոշումով ապահովվում է պայմանագրի 4-րդ, 6.3-րդ, 7.2.3-րդ հոդվածների դրույթների կատարումը: Ընկերության կողմից սպասարկվող տարածքի ջրամատակարարման և ջրահեռացման համակարգերը և այլ գույքերը վարձակալության կամ սեփականության իրավունքով փոխանցվում են  <<Վեոլիա Ջուր>> ընկերությանը 15 տարի ժամկետով:
 Որոշման ընդունմամբ կարգավորվում են նաև Վարձակալական պայմանագրի ստորագրման և գույքի ընդունման-հանձնման արդյունքով առաջացած խնդիրները: Այդ թվում՝

1. ՀՀ կառավարության 06.04.2017թ. N 399-որոշման և սույն որոշման համաձայն «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» ՓԲԸ-ների (այսուհետ՝ Ընկերություններ) գույքերը «Վեոլիա ջուր» ՓԲԸ-ին հանձնվելուց հետո Ընկերություններում մնում են շուրջ 32 հազ․ անվանում ջրամատակարարման և ջրահեռացման համակարգեր 65.7 մլրդ․դրամ իրական արժեքով, շուրջ 3,340 անվանում գրասենյակային գույք (համակարգչային տեխնիկա, կահույք և այլն), շուրջ 2,220 անվանում ապրանքանյութական արժեքներ, որոնց պահպանման ու տնօրինման համար պետք է իրականացվեն համապատասխան աշխատանքներ։ Բացի այդ, Ընկերություններում ներկայումս առկա է մինչև 2016թ․ դեկտեմբերը մատուցված ծառայությունների դիմաց առաջացած դեբիտորական (շուրջ 9,803․3 մլն․դրամ) և կրեդիտորական (շուրջ 578,356 մլն.դրամ) պարտավորություններ, որոնց սպասարկումը՝ հավաքագրումն ու պարտավորությունների մարումը, պահանջում է համապատասխան ժամանակ և գործընթաց.

2. Հաշվի առնելով, որ ՀՀ կառավարության  14.08.2014 թ. թիվ 888-Ն որոշման համաձայն  2016թ․ դեկտեմբերի 31-ից դադարեցվել է Ընկերությունների ջրամատակարարման և ջրահեռացման ծառայությունների մատուցման գործունեությունը և աշխատանքից ազատվել է Ընկերությունների ողջ անձնակազմը, Ընկերությունների գործունեության կառավարումը միասնական և համակարգված կառավարելու նպատակով 2017թ. հունվարի 1-ից Ընկերություններում նշանակվել է միևնույն ղեկավար անձնակազմը (գլխավոր տնօրեն, ֆինանսական տնօրեն, գլխավոր հաշվապահ), որոնց գործունեությունը իրականացվում է միևնույն վայրից (ք. Երևան, Վարդանանց փակուղի 8)։ Արդյունքում, 2017թ․ ընթացքում շարունակվել են Ընկերությունների համար ներկայացվել առանձին հարկային հաշվետվություններ։ Հաշվի առնելով վերոգրյալ կետով նախատեսված աշխատանքների ժամանակատարությունը, նպատակահարմար է, որ Ընկերությունները միացման ձևով վերակազմակերպվեն «Հայջրմուղկոյուղի» ՓԲԸ-ին, և անհրաժեշտ գործընթացը շարունակվի մեկ ընկերության միջոցով.
3.  ՀՀ կառավարության 06.04.2017թ. N 399-որոշման և սույն որոշման շրջանակներում գույքերի ընդունման-հանձնման գործընթացում Ընկերություններում կարող են առաջանալ հարկային հետևյալ պարտավորությունները․ 

ա) շահութահարկի պարտավորություն` ՀՀ համայնքներից որպես նվիրատվություն ստացված ջրամատակարարման և ջրահեռացման համակարգերը պետությանը նվիրաբերվելու արդյունքում նվիրատվությամբ ստացված գույքի արժեքը Ընկերությունների համար եկամուտ է, իսկ նույն գույքը Ընկերությունների կողմից պետությանը նվիրաբերելու դեպքում գործարքի արժեքը ծախս չի համարվումը։  

 բ) Ավելացված արժեքի հարկի պարտավորություն, քանի որ «Ավելացված արժեքի հարկի մասին» ՀՀ օրենքի համաձայն (26-րդ հոդվածի 2-րդ մաս) Ընկերությունների գույքը պետությանը՝ ի դեմս ՀՀ ԷԵԲՊՆ ջրային տնտեսության պետական կոմիտեի, նվիրաբերելու արդյունքում Ընկերությունները պետք է  նվիրաբերված գույքի համար նախկինում հաշվանցած ԱԱՀ-ի գումարները վերաձևակերպեն` հաշվետու ժամանակաշրջանում հաշվանցման ենթակա գումարներից պակասեցնեն։ Արդյունքում Ընկերություններում հնարավոր է առաջանա ԱԱՀ-ի գծով պարտավորություններ:

Ելնելով վերոգրյալից՝ հարկային պարտավորությունների մարման խնդրի լուծումը պետք է կարգավորվի համապատասխան մեխանիզմների ներդրման միջոցով, որի կապակցությամբ ՋՏՊԿ-ի կողմից հետագայում կներկայացվեն առաջարկություններ։

Առաջարկվող կարգավորման բնույթը
Նախկին ջրամատակարար ընկերությունների շահագործման տակ գտնվող գույքը, ինչպես նաև սպասարկման տարածքի համայնքերի գույքերը պետական սեփականության իրավունքի գրանցում  ստանալուց հետո, որպես պետական գույք, վարձակալության են տրվում <<Վեոլիա Ջուր>> ընկերությանը:
<<Վեոլիա Ջուր>> ընկերության սպասարկման տարածքի ջրամատակարարման և ջրահեռացման համակարգում չընդգրկված գույքերը ամրացվում են ՀՀ ԷԵԲՊՆ ջրային տնտեսության պետական կոմիտեի աշխատակազմին:

Ջրամատակարարման և ջրահեռացման վարկային ծրագրերի իրականացման նպատակով ձեռք բերված գույքը հանձնվում է ջրային տնտեսության պետական կոմիտեի <<Ջրային ծրագրերի իրականացման գրասենյակ>> պետական հիմնարկին:
Կկարգավորվեն <<Վեոլիա Ջուր>> ընկերության կողմից վարձակալության չվերցվող «Հայջրմուղկոյուղի», «Լոռի-ջրմուղկոյուղի», «Շիրակ-ջրմուղկոյուղի» և «Նոր Ակունք» ՓԲԸ-ներին պատկանող գույքերի պահպանության և հետագա տնօրինման խնդիրները: 

Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված որոշման նախագիծը մշակվել է ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտեի աշխատակազմի կողմից:
Ակնկալվող արդյունքը
Որոշման նախագծի ընդունմամբ ապահովվում է անխափան, մատչելի սակագներով ջրամատակարարում և ջրահեռացում, ինչպես նաև բարձրանում է գույքի շահագործման, պահպանման և բարելավման արդյունավետությունը:

Կարգավորվում են <<Վեոլիա Ջուր>> ընկերության կողմից վարձակալության չվերցրած գույքերի պահպանման ու հետագա տնօրինման հետ կապված խնդիրները:
ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտե 
